
 

ბიომედიცინის უმაღლესი განათლების დარგობრივი საბჭოს 

სხდომის ოქმი N9 

თბილისი, 21 მარტი, 2024  

ბიომედიცინის უმაღლესი განათლების დარგობრივი საბჭოს (შემდგომში - საბჭო) სხდომას 

ესწრებოდნენ   საბჭოს წევრები: 

1. ელენე ჟურავლიოვა - ბიოქიმიის დოქტორი, სსიპ - ილიას სახელმწიფო უნივერსიტეტის 

საბუნებისმეტყველო მეცნიერებებისა და მედიცინის ფაკულტეტის დეკანი, ასოცირებული 

პროფესორი ბიოქიმიის მიმართულებით - საბჭოს თავმჯდომარე;  

2. თამარ სინიკიძე - ბიოლოგიის დოქტორი, სსიპ - თბილისის სახელმწიფო სამედიცინო 

უნივერსიტეტის პროფესორი, ფიზიკისა და ბიოფიზიკის, ბიომექანიკისა და საინფორმაციო 

ტექნოლოგიების დეპარტემენტის ხელმძღვანელი - საბჭოს მდივანი;  

3. ელენე პეტრიაშვილი - ბიოლოგიის დოქტორი, შპს გრიგოლ რობაქიძის სახელობის 

უნივერსიტეტის ასოცირებული პროფესორი - საბჭოს წევრი; 

4. ირინე გოცირიძე - ბიოლოგიის დოქტორი, სსიპ - საქართველოს ტექნიკური უნივერსიტეტის 

პროფესორი, სტუ საერთაშორისო აკრედიტაციის ცენტრის დირექტორი, ბაკალავრიატის, 

მაგისტრატურის და დოქტორანტურის ინგლისურენოვანი პროგრამების „ბიოსამედიცინო 

ინჟინერია“ ხელმძღვანელი; ერთობლივი საგანმანათლებლო პროგრამის „ბიოსამედიცინო 

ინჟინერია“ თანახელმძღვანელი - საბჭოს წევრი; 

5. ზვიად ღურწკაია - ბიოსამედიცინო ტექნიკის ინჟინერიის დოქტორი, სსიპ - საქართველოს 

ტექნიკური უნივერსიტეტის პროფესორი, სტუ ბიოსამედიცინო ინჟინერიის დეპარტამენტის  

ხელმძღვანელი, ბაკალავრიატის პროგრამის ,,ბიოსამედიცინო ინჟინერია" და 

მაგისტრატურის პროგრამის ,,ბიოსამედიცინო ინჟინერია და სამედიცინო ინფორმატიკა" 

ხელმძღვანელი - საბჭოს წევრი; 

6. ნინო შიუკაშვილი - მედიცინის დოქტორი, შპს კენ ვოლკერის საერთაშორისო 

უნივერსიტეტის ხარისხის უზრუნველყოფის სამსახურის უფროსი - საბჭოს წევრი; 

7. შორენა ტუკვაძე - საზოგადოებრივი ჯანდაცვის დოქტორი, სერტიფიცირებული 

ბიოქიმიკოსი, შპს ქართულ-ამერიკული უნივერსიტეტის ასოცირებული პროფესორი, 

მედიცინის ფაკულტეტის პროგრამების ხელმძღვანელი - საბჭოს წევრი; 



 

8. ეკა ლეფსვერიძე - ბიოლოგიის დოქტორი, სსიპ - ილიას სახელმწიფო უნივერსიტეტის 

პროფესორი ნეირობიოლოგიის მიმართულებით - საბჭოს წევრი;  

9. ლია გუბელაძე - მედიცინის დოქტორი, შპს კავკასიის საერთაშორისო უნივერსიტეტის 

ასოცირებული პროფესორი - საბჭოს წევრი; 

10. თეა ქოიავა - ბიოლოგიის დოქტორი, სსიპ - ბათუმის შოთა რუსთაველის სახელმწიფო 

უნივერსიტეტის საბუნებისმეტყველო მეცნიერებათა და ჯანდაცვის ფაკულტეტის ხარისხის 

უზრუნველყოფის სამსახურის უფროსი, ასოცირებული პროფესორი - საბჭოს წევრი; 

11. ირმა ხაჩიძე - დოქტორი, შპს საქართველოს ეროვნული უნივერსიტეტის მედიცინის 

ფაკულტეტის პროფესორი - საბჭოს წევრი;  

12. ხათუნა ფარქოსაძე - ბიოლოგიის დოქტორი; შპს აღმოსავლეთ ევროპის უნივერსიტეტის 

ჯანდაცვის მეცნიერებათა ფაკულტეტის ასოცირებული პროფესორი - საბჭოს წევრი; 

13. ნანა დვალიშვილი - ბიოლოგიის დოქტორი, შპს აღმოსავლეთ-დასავლეთ სასწავლო 

უნივერსიტეტის პროფესორი - საბჭოს წევრი;  

14. ნათია ჯოჯუა - სიცოცხლის შემსწავლელ მეცნიერებათა დოქტორი, შპს ევროპის 

უნივერსიტეტის პროფესორი, მედიცინის ფაკულტეტის დეკანი, ბიოქიმიის დეპარტამენტის 

ხელმძღვანელი, სსიპ - განათლების ხარისხის განვითარების ეროვნული ცენტრის 

საკოორდინაციო საბჭოს წევრი - საბჭოს წევრი;  

15. თამარ პერტაია - შპს ქუთაისის უნივერსიტეტის მედიცინის ფაკულტეტის დეკანი - საბჭოს 

წევრი; 

16. ლეილა ახვლედიანი - ბიოლოგიის დოქტორი, შპს ბაუ ინთერნეიშენალ უნივერსითი 

ბათუმის პროფესორი, მედიცინის და ჯანმრთელობის მეცნიერებათა სკოლის დეკანი, 

მედიცინის ინგლისურენოვანი ერთსაფეხურიანი უმაღლესი საგანმანათლებლო პროგრამის 

ხელმძღვანელი, ლაბორატორიული მედიცინის საერთაშორისო ფედერაციის სამუშაო 

ჯგუფის წევრი - საბჭოს წევრი; 

17. იური მიგრიაული - შპს საქართველოს უნივერსიტეტის ჯანმრთელობის მეცნიერებების 

სკოლის ხარისხის უზრუნველყოფის მიმართულების მენეჯერი, მოწვეული პედაგოგი - 

საბჭოს წევრი;  

18. ლევან გულუა - ბიოლოგიის დოქტორი, შპს საქართველოს უნივერსიტეტის 

ჯანმრთელობის მეცნიერებების სკოლის ბიომედიცინის პროგრამის ხელმძღვანელი - 

საბჭოს წევრი;  



 

19. თამარ ლობჯანიძე - დოქტორი, შპს საქართველოს უნივერსიტეტის ჯანმრთელობის 

მეცნიერებების სკოლის დირექტორი - საბჭოს წევრი; 

20. მაგდა ალანია - ბიოლოგიის დოქტორი, სსიპ - ივანე ჯავახიშვილის სახელობის თბილისის 

სახელმწიფო უნივერსიტეტის ზუსტ და საბუნებისმეტყველო მეცნიერებათა ფაკულტეტის 

ბიოლოგიის დეპარტამენტის ფიზიოლოგიის კათედრის ასოცირებული პროფესორი - 

საბჭოს წევრი; 

21. თამარ ლეკაშვილი - სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის ლექსანდრე ნათიშვილის მორფოლოგიის ინსტიტუტის კონსულტანტი, 

პოლიკლინიკის „უნიკა" ექიმი ლაბორანტი - საბჭოს წევრი; 

22. მარინე ბაიდაური - მედიცინის დოქტორი, საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის სამინისტროს 

ჯანმრთელობის დაცვის პოლიტიკის დეპარტამენტის რეგულირების სამმართველოს 

უფროსი -  საბჭოს წევრი; 

23. კახა სოხაძე - აგრარულ მეცნიერებათა დოქტორი, სსიპ - სურსათის ეროვნული სააგენტოს 

სურსათის უვნებლობის დეპარტამენტის ხარისხის მართვისა და აღიარების სამმართველოს 

უფროსი - საბჭოს წევრი; 

24. მაია ალხაზაშვილი - საზოგადოებრივი ჯანდაცვის დოქტორი, სსიპ - ლ. საყვარელიძის 

სახელობის დაავადებათა კონტროლისა და საზოგადოებრივი ჯანმრთელობის ეროვნული 

ცენტრის ლუგარის საზოგადოებრივი ჯანმრთელობის კვლევითი ცენტრის მენეჯერი; შპს 

პეტრე შოთაძის სახელობის თბილისის სამედიცინო აკადემიის ასოცირებული პროფესორი 

- საბჭოს წევრი; 

25. მაია მანწკავა - სსიპ - ივანე ბერიტაშვილის ექსპერიმენტული ბიომედიცინის ცენტრის 

მთავარი მეცნიერ-თანამშრომლი, ლაბორატორიის გამგე - საბჭოს წევრი; 

26. ია ფანცულაია - მეცნიერებათა დოქტორი, სსიპ - თბილისის სახელმწიფო სამედიცინო 

უნივერსიტეტის ვლადიმერ ბახუტაშვილის სახელობის სამედიცინო ბიოტექნოლოგიის 

ინსტიტუტის სამეცნიერო საბჭოს თავმჯდომარე, თსსუ იმუნოლოგიის დეპარტამენტის 

ასოცირებული პროფესორი, სსიპ - განათლების ხარისხის განვითარების ეროვნული 

ცენტრის უმაღლესი განათლების ავტორიზაციისა და აკრედიტაციის ექსპერტი - საბჭოს 

წევრი. 

 

 



 

სსიპ - განათლების ხარისხის განვითარების ეროვნული ცენტრი: 

1. ნინო გოგლიჩიძე - კვალიფიკაციების განვითარების სამსახურის კოორდინატორი. 

საბჭოს სხდომა დაიწყო 17:10 სთ-ზე.  

კვალიფიკაციების განვითარების სამსახურის კოორდინატორი ნინო გოგლიჩიძე მიესალმა 

საბჭოს წევრებს და აღნიშნა, რომ სხდომას საბჭოს 35  წევრიდან ესწრებოდა საბჭოს 26  წევრი. 

სსიპ - განათლების ხარისხის განვითარების ეროვნული ცენტრის დირექტორის 2019 წლის 11 

ივნისის N476/ი ბრძანების, უმაღლესი განათლების დარგობრივი მახასიათებლის 

შემუშავების, განახლებისა და დამტკიცების, დარგობრივი საბჭოების, დარგობრივი სამუშაო 

ჯგუფების შექმნისა და საქმიანობის წესის  მე-9 მუხლის 3 პუნქტის შესაბამისად, საბჭოს 

სხდომა უფლებამოსილია, თუ მასში ესწრება/ელექტრონული კომუნიკაციის საშუალებით 

მონაწილეობას იღებს საბჭოს წევრთა სიით შემადგენლობის ნახევარზე მეტი.  

საბჭოს თავმჯდომარემ, ელენე ჟურავლიოვამ საბჭოს წევრებს გააცნო დღის წესრიგი: 

ბიომედიცინის დარგობრივი მახასიათებლის პროექტის ცენტრის რედაქტორის მიერ 

რედაქტირებულ ვერსიასთან დაკავშირებით საბჭოს წევრთა კომენტარების განხილვა. 

 მოისმინეს 

1. საბჭომ იმსჯელა დოკუმენტის რედაქტირებული პროექტის გაზიარებულ ფაილში საბჭოს 

წევრის მიერ შემოთავაზებული ცვლილებასთან დაკავშირებით, რომელიც გულისხმობდა 

სწავლის სფეროს აღწერის თავში, დასაქმების ძირითადი სფეროების ჩამონათვალში   

მითითებული სურსათის უვნებლობის სფეროს ნაცვლად, სურსათის უვნებლობის 

სამსახურების მითითებას. საკითხზე მოსაზრებები გამოთქვეს ელენე ჟურავლიოვამ, კახა 

სოხაძემ, მაია მანწკავამ, ირინა გოცირიძემ, მაია ალხაზიშვილმა და თამარ ლობჯანიძემ.  

ელენე ჟურავლიოვას მოსაზრებით ქვეყანაში სურსათის უვნებლობის სფეროში მხოლოდ 

ერთი მარეგულირებელია ამიტომ აჯობებს დარჩეს არსებული, ზოგადი ფორმულირება 

„სურსათის უვნებლობის სფერო“ მან მოსაზრების წარმოსადგენად მიმართა სსიპ - სურსათის 

ეროვნული სააგენტოს  წარმომადგენელს საბჭოში კახა სოხაძეს, რომელმაც აღნიშნა, რომ 

აღნიშნულ სფეროში ორი მარეგულირებელია ქვეყანაში სსიპ - სურსათის ეროვნული 

სააგენტოს და ფინანსთა სამინისტროს დაქვემდებარებაში მყოფი სასაზღვრო კონტროლის 

დანაყოფი, ამიტომ აჯობებს მიეთითოს „სურსათის უვნებლობის სფეროში კომპეტენტური 

ორგანოები“. ელენე ჟურავლიოვამ დასვა შეკითხვა თუ სხვადასხვა კერძო საწარმოს აქვს 



 

სურსათის უვნებლობის კუთხით გარკვეული კომპონენტი, აღნიშნული ჩანაწერი ხომ არ იქნება 

შემზღუდავი. კახა სოხაძის თქმით კომპეტენტურ ორგანოებში მხოლოდ სურსათის 

უვნებლობაზე სახელმწიფო კონტროლის განმახორციელებელი ორგანოები იგულისხმება.  

ელენე ჟურავლიოვას თქმით იმისთვის, რომ ჩანაწერი არ იყოს შემზღუდავი და 

სტილისტურადაც ჩამოყალიბდეს ისევე, როგორც  ჩამონათვალში არსებული სხვა 

კომპონენტები აჯობებს დარჩეს არსებული ფორმულირება.  მოსაზრებას  მხარი დაუჭირეს 

თამარ ლობჟანიძემ, ირინე გოცირიძემ და მაია მანწკავამ.  

2. მოისმინეს დარგობრივი მახასიათებლის დოკუმენტის საბჭოსთვის გაზიარებულ 

რედაქტირებულ ფაილში, საბჭოს ერთ-ერთი კომენტარი შემდეგ ჩანაწერთან 

დაკავშირებით: „ სამაგისტრო პროგრამით გათვალისწინებული უნდა იყოს 

ლაბორატორიულ-პრაქტიკული სწავლება პროგრამის საერთო მოცულობის არანაკლებ 10% 

-სა“ . მან დასვა შეკითხვა, საერთო მოცულობის 10% ძალიან ცოტა ხომ არ არის?  საკითხთან 

დაკავშირებით მოსაზრებები გამოთქვეს ელენე ჟურავლიოვამ, თამარ ლობჯანიძემ, მაგდა 

ალანიამ და მაია ალხაზაშვილმა. შეკითხვის ავტორს დაეთანხმა მაია ალხაზაშვილი, მისი 

აღნიშვნით 10% ცოტაა ლაბორატორიულ-პრაქტიკული სწავლებისთვის.  

ელენე ჟურავლიოვას განმარტებით ჩანაწერი ეხება სამაგისტრო საგანმანათლებლო 

პროგრამებს შესაბამისად 120 კრედიტის  1-%- მხოლოდ ლაბორატორიულ-პრაქტიკული 

სწავლებისთვის 12 კრედიტს შეადგენს, ამასთან გასათვალისწინებელია რომ სამაგისტრო 

პროგრამები კვლევისა და სამაგისტრო ნაშრომისთვის მინიმუმ 30 კრედიტს, რომელიც  

ისედაც ითვალისწინებს გარკვეულ პრაქტიკულ კომპონენტს, ამ ჩანაწერით საუბარია 

უშუალოდ ლაბორატორიული სწავლების კურსზე, ამიტომ არ იზიარებს კომენტარის 

ავტორის მოსაზრებას. ელენე ჟურავლიოვას მოსაზრებას დაეთანხმნენ თამარ 

ლობჯანიძემ, მაგდა ალანია. 

 

დადგინეს 

1. წარმოდგენილი წინადადება არ იქნა საბჭოს მიერ გაზიარებული და სწავლის სფეროს 

აღწერის თავში, დასაქმების ძირითადი სფეროების ჩამონათვალში  მითითებული 

ფორმულირება „სურსათის უვნებლობის სფერო“ დარჩა უცვლელი. 



 

2. სამაგისტრო საგანმანათლებლო პროგრამებში ლაბორატორიულ-პრაქტიკული 

სწავლებისთვის დარგობრივი მახასიათებლით დადგენილი მოცულობა დარჩეს 

უცვლელი. 

მოისმინეს 

ელენე ჟურავლიოვამ კენჭისყრაზე დააყენა ბიომედიცინის/ბიოსამედიცინო 

მეცნიერებების უმაღლესი განათლების დარგობრივი მახასიათებლის რედაქტირებული 

დოკუმენტის ცენტრის დირექტორისთვის დასამტკიცებლად წარდგენის საკითხი. იმ 

დათქმით რომ დარგობრივი მახასიათებელი ამოქმედდეს  ამოქმედდეს 

გამოქვეყნებისთანავე. 

ცენტრის დირექტორის ბრძანებით დამტკიცებული უმაღლესი განათლების დარგობრივი 

მახასიათებლის შემუშავების, განახლებისა და დამტკიცების, დარგობრივი საბჭოების, 

დარგობრივი სამუშაო ჯგუფების შექმნისა და საქმიანობის წესის (ბრძანება N476/ი 

11.06.2019) შესაბამისად, კენჭისყრაში მონაწილეობა არ მიუღიათ საბჭოს წევრებს, ლევან 

გულუასა და თამარ ლობჯანიძეს, რომლებიც ამავდროულად არიან გარე ინიცირების 

ფარგლებში დოკუმენტის შემმუშავებელი ჯგუფის წევრები. 

 დაადგინეს  

საბჭოს დამსწრე წევრებმა ხმათა აბსოლუტური უმრავლესობით დაუჭირეს მხარი 

ბიომედიცინის/ბიოსამედიცინო მეცნიერებების უმაღლესი განათლების დარგობრივი 

მახასიათებლის ცენტრის დირექტორისთვის დასამტკიცებლად წარდგენას. იმ დათქმით, 

რომ დარგობრივი მახასიათებელი ამოქმედდეს გამოქვეყნებისთანავე. საბჭოს მიერ 

ცენტრის დირექტორისთვის დასამტკიცებლად წარდგენილი დოკუმენტი ჩამოყალიბდეს 

ამ ოქმის დანართი N1-ის შესაბამისად.  

 

სხდომა დასრულდა 18:40-ზე. 

 

საბჭოს თავმჯდომარე 

ელენე ჟურავლიოვა                          



 

საბჭოს მდივანი 

თამარ სანიკიძე         



 

დანართი N 

 

 

 

 

 

 

 

  

 

 

ბიომედიცინის/ ბიოსამედიცინო მეცნიერებების უმაღლესი განათლების  

დარგობრივი მახასიათებელი 

უმაღლესი განათლების I და II საფეხური 

(ეროვნული კვალიფიკაციების ჩარჩოს VI და VII დონეები) 

 

 

 

 

 

 

 

 

 

 

2024 წელი 

 



 

I. შესავალი 
 

დარგობრივი მახასიათებლის მიზანია ხელი შეუწყოს საერთაშორისო სტანდარტების 

შესაბამისი საბაკალავრო და სამაგისტრო პროგრამების (კურიკულუმების) შემუშავებას 

ბიომედიცინის/ბიოსამედიცინო მეცნიერებების სფეროში; შესაბამისი მიმართულებით 

სწავლის, სწავლებისა და შეფასების თანამედროვე მეთოდოლოგიის დანერგვას, პროგრამის 

კურსდამთავრებულთა კვალიფიკაციის საერთაშორისო დონეზე აღიარებას; მობილობას და 

ისეთი კომპეტენციების ჩამოყალიბებას, რომელთა საფუძველზე კურსდამთავრებული 

შეძლებს უმაღლესი განათლების შემდეგ საფეხურზე (მაგისტრატურაში/დოქტორანტურაში) 

სწავლის გაგრძელებას, საზოგადოებრივ თუ პროფესიულ საქმიანობაში თავისი 

შესაძლებლობების რეალიზებას და კარიერულ წინსვლას. 

 

წინამდებარე დოკუმენტი განკუთვნილია უმაღლესი განათლების ბაკალავრიატისა და 

მაგისტრატურის საფეხურებისათვის. წინამდებარე დოკუმენტი აღწერს 

ბიომედიცინის/ბიოსამედიცინო მეცნიერებების ბაკალავრისა და მაგისტრის ხარისხის 

მოსაპოვებლად აუცილებელი სწავლის შედეგების მინიმუმს, მათ მისაღწევად საჭირო 

სწავლება-სწავლის შეფასების მეთოდებს, ადამიანურ და მატერიალურ რესურსებს და სხვა 

არსებით მახასიათებლებს.  

 

აღსანიშნავია, რომ ტერმინები “ბიომედიცინა (Biomedicine)” და “ბიოსამედიცინო 

მეცნიერებები (Biomedical Sciences)” გამოიყენება სინონიმებად, როგორც სამეცნიერო 

ლიტერატურაში, ისე დასავლეთის უმაღლეს საგანმანათლებლო დაწესებულებებში. 

შესაბამისად, მიზანშეწონილია აღნიშნული ტერმინების ქართულ გარემოშიც სინონიმური 

მნიშვნელობით დანერგვა და საქართველოს განათლების, მეცნიერების, კულტურისა და 

სპორტის მინისტრის 2019 წლის 10 აპრილის №69/ნ ბრძანებით დამტკიცებული სწავლის 

სფეროების კლასიფიკატორის ფართო სფეროს ჯანდაცვა, სოციალური კეთილდღეობა 

(კოდი 09), დეტალურ სფეროში - ინტერდისციპლინური (კოდი 0988), 1-ელ სვეტში შემდეგი 

სწავლის სფეროს დამატება: ბიომედიცინა /ბიოსამედიცინო მეცნიერებები  Biomedicine/ 

Biomedical Sciences. 

 

დოკუმენტში აღწერილია ბიომედიცინის/ბიოსამედიცინო მეცნიერებების სფერო, რომელიც 

თავისი შინაარსით ინტერდისციპლინურია და მოიცავს ჯანდაცვისა და საბუნებისმეტყველო 

მეცნიერებებს, მათემატიკასა და სტატისტიკას.  დოკუმენტის  მიზანია საგანმანათლებლო 

პროგრამაში სფეროსთვის მნიშვნელოვანი სწავლება-სწავლისა და შეფასების მეთოდების 

გამოყენებისა და ბიომედიცინის/ბიოსამედიცინო მეცნიერებების უმაღლესი 

საგანმანათლებლო პროგრამების განხორციელებისა და მათი მრავალფეროვნების 

ხელშეწყობა.   

ინგლისურად დარგობრივი მახასიათებლის სახელწოდებაა Subject Benchmark Statement of 

Biomedicine/Biomedical Sciences.   



 

წინამდებარე დარგობრივი მახასიათებლის გამოყენება რეკომენდებულია: 

• ბიომედიცინის/ბიოსამედიცინო მეცნიერებების საბაკალავრო/სამაგისტრო 

საგანმანათლებლო პროგრამების განმახორციელებელი უმაღლესი 

საგანმანათლებლო დაწესებულების ფარგლებში სასწავლო კურსების 

შემუშავება/განვითარება/სრულყოფასა და სწავლების პროცესში ჩართულ 

პირთათვის; 

• აბიტურიენტებისა და სტუდენტებისთვის, რომლებსაც სურთ მიიღონ ინფორმაცია, თუ 

რა კომპეტენციები ექნებათ ბიომედიცინის/ბიოსამედიცინო მეცნიერებების 

საბაკალავრო/სამაგისტრო საგანმანათლებლო პროგრამის დასრულების შემდეგ; 

• დამსაქმებლისა და სხვა სამიზნე ჯგუფებისათვის, რომლებსაც სურთ მიიღონ 

ინფორმაცია, თუ რა ცოდნა, უნარ-ჩვევები და კომპეტენციები ექნება 

ბიომედიცინის/ბიოსამედიცინო მეცნიერებების საბაკალავრო/სამაგისტრო 

პროგრამის კურსდამთავრებულს; 

• დარგობრივი მახასიათებლით გათვალისწინებული სწავლის სფეროს შესაბამისი 

საგანმანათლებლო პროგრამების შიდა და გარე ხარისხის უზრუნველყოფის პროცესში 

ჩართულ პირთათვის. 

მოცემული დარგობრივი მახასიათებლის მოქმედების ვადა 7 წელია. 

 

II. სწავლის სფეროს აღწერა 

 

ბიომედიცინა/ბიოსამედიცინო მეცნიერებები აერთიანებს  გარკვეულ სამედიცინო/ჯანდაცვის 

და საბუნებისმეტყველო მეცნიერებებს. ბიომედიცინა/ბიოსამედიცინო მეცნიერებები იყენებს 

ბიოლოგიურ პრინციპებს სამედიცინო პრაქტიკაში. საზოგადოდ, იგი მოიცავს სხვადასხვა 

დისციპლინას და სფეროებს, მათ შორისაა: ანატომია, ფიზიოლოგია, მოლეკულური 

ბიოლოგია, ბიოქიმია, იმუნოლოგია, ბიოფიზიკა, ბიოტექნოლოგია, ნანობიოტექნოლოგია, 

ბიოინჟინერია, ლაბორატორიული მედიცინა, გენეტიკა, გენური თერაპია, ბიოსტატისტიკა, 

ნეირომეცნიერება, მიკრობიოლოგია, ვირუსოლოგია,  პარაზიტოლოგია, პათოლოგიური 

პროცესების ბიოლოგია,  ემბრიოლოგია, ტოქსიკოლოგია და სხვ. თანამედროვე ბიომედიცინა  

ჯანმრთელობის დაცვისა და ლაბორატორიული დიაგნოსტიკის განვითარების ერთ-ერთი 

საფუძველია.  

 

ბიომედიცინის/ბიოსამედიცინო მეცნიერებების რთული და სწრაფად განვითარებადი 

შინაარსი მოითხოვს  კვლევებზე დაფუძნებულ, მულტიდისციპლინურ სამეცნიერო 

განათლებას. 

 

ბიომედიცინა/ბიოსამედიცინო მეცნიერებები მნიშვნელოვან როლს ასრულებს 

ჯანმრთელობის შენარჩუნებასა და აღდგენაში.  ბიოსამედიცინო დისციპლინების უმეტესობა 

თანამედროვე მეცნიერების ავანგარდშია და  მოიცავს მტკიცებულებებზე დაფუძნებულ 



 

კვლევით საქმიანობას. ბიომედიცინა /ბიოსამედიცინო მეცნიერებები სწრაფად 

განვითარებადი სფეროა, Რომელმაც განსაკუთრებული მნიშვნელობა შეიძინა 

ბიოუსაფრთხოებასა და ბიოდაცვასთან დაკავშირებული აქტუალური პრობლემების კვლევის 

ჭრილში. აღნიშნული მოიცავს: ჯანსაღ კვებასა და საკვებს, სურსათის უვნებლობას, 

განახლებად მიკრობიოლოგიურ საფრთხეებს, ბიოტექნოლოგიური ინოვაციების ცოცხალ 

სისტემებში მოქმედების სხვადასხვა დონეზე შესწავლას, ღეროვანი უჯრედების 

ტექნოლოგიისა და რეპროდუქციული ტექნოლოგიების პოტენციურ გავლენას 

ჯანმრთელობასა და კეთილდღეობაზე და ამასთან დაკავშირებულ ეთიკურ საკითხებს. 

ბიომედიცინა/ბიოსამედიცინო მეცნიერებები მულტიდისციპლინური მიდგომებით 

სიღრმისეულად შეისწავლის ძირითად ბიოლოგიურ პროცესებს ნორმასა და პათოლოგიაში, 

მათ შორის: დაბერებას და საყოველთაო მნიშვნელობის ჯანმრთელობის პრობლემებს, 

დაკავშირებულს აუტოიმუნურ პათოლოგიებთან, ინფექციურ დაავადებებთან, გულ-

სისხლძარღვთა დაავადებებთან, მეტაბოლურ დარღვევებთან, სიმსივნეებთან, დემენციასთან 

და სხვ. თავის მხრივ, ასეთი მიდგომები ხელს უწყობს პრევენციული და მონიტორინგის 

მექანიზმების შემუშავებას. 

 

აღნიშნული სფეროს შესაბამისი უმაღლესი საგანმანათლებლო პროგრამების 

კურსდამთავრებულებს აქვთ ცოდნა სხვადასხვა ასაკში ჯანმრთელობის შენარჩუნების 

ღონისძიებების, დარღვევებისა და დაავადებების ეტაპობრივი განვითარებისა და დაბერების 

პროცესების მიმდინარეობასთან დაკავშირებით. 

 

ბიომედიცინის სფეროს სპეციალისტებს ჯანდაცვისა და საბუნებისმეტყველო მეცნიერებების 

სხვადასხვა დისციპლინის ცოდნის ინტეგრირებითა და ჯანმრთელობის შენარჩუნების და/ან 

გაუმჯობესების და დაავადების პრევენციის მნიშვნელობის გააზრებით, ასევე დიაგნოსტიკითა 

და ბიოსამედიცინო კვლევებით შეუძლიათ გარკვეული წვლილი შეიტანონ ეფექტიანი 

თერაპიული მიდგომების შემუშავებასა და დანერგვაში.   

 

ბიომედიცინის/ბიოსამედიცინო მეცნიერებების მიღწევები მნიშვნელოვნად აისახება 

საზოგადოების ჯანმრთელობასა და კეთილდღეობაზე და, აქედან გამომდინარე, ქვეყნის 

ეკონომიკაზე. ამიტომ მნიშვნელოვანია, რომ სფეროს სპეციალისტები კარგად იცნობდნენ 

სფეროში აპრობირებულ კვლევის მეთოდოლოგიას;  შეეძლოთ შესაბამისი სტატისტიკური 

ანალიზის მეთოდების გამოყენება ექსპერიმენტული თუ სადიაგნოსტიკო კვლევის შედეგების 

სწორი ინტერპრეტაციისთვის. 

 

ბიომედიცინის უმაღლესი საგანმანათლებლო პროგრამა მოიცავს სავალდებულო პრაქტიკულ 

კომპონენტებს (მათ შორის, ლაბორატორიულ, კლინიკურ ან/და საველე კომპონენტებს); 

სტუდენტებს უვითარდებათ კვლევითი პროექტის დაგეგმვისა და განხორციელებისთვის 

აუცილებელი უნარ-ჩვევები,  იზიარებენ ე.წ. კარგი ლაბორატორიული პრაქტიკის საჭიროებას  

ბიოუსაფრთხოების, სამართლებრივი და ეთიკური რეგულაციების გათვალისწინებით.   

 



 

ბიომედიცინის/ბიოსამედიცინო მეცნიერებების კურსდამთავრებულთა დასაქმების არეალი 

ფართოა: ბაკალავრის/მაგისტრის ხარისხი კურსდამთავრებულს აძლევს სხვადასხვა 

მიმართულებით დასაქმებისა და კარიერული განვითარების მრავალგვარ შესაძლებლობას, 

რომელთაგან ზოგიერთს აქვს მნიშვნელოვანი პრაქტიკული კომპონენტი. დასაქმების 

ძირითადი სფეროებია:  

 

• კლინიკური და საზოგადოებრივი ჯანდაცვა   

• კლინიკური ლაბორატორიები,  მათ შორის: გენეტიკის;  პათოლოგიათა დიაგნოსტიკის; 

მორფოლოგიის; ბიოქიმიური, მიკრობიოლოგიური, სეროლოგიური ანალიზის და სხვ.) 

• დიაგნოსტიკური და ნუტრიციოლოგიური პროდუქტების შემუშავებასა და 

განვითარებასთან დაკავშირებული სამსახურები; 

• სასამართლო ექსპერტიზის ლაბორატორიები;  

• ვეტერინარული და სასოფლო-სამეურნეო ლაბორატორიები;  

• სურსათის უვნებლობის სფერო;   

• ლაბორატორიული საქმიანობის  ხარისხის მართვა;  

• კლინიკური კვლევების მარეგულირებელი სექტორი;   

• ბიოტექნოლოგიური ინდუსტრია;  

• ჯანდაცვის ეროვნული სამსახური;   

• ფარმაცევტული, დიაგნოსტიკური, სამედიცინო მოწყობილობებისა და 

ლაბორატორიული აპარატურის მრეწველობის კვლევისა და განვითარების სფეროები;   

• კვლევითი ინსტიტუციები; 

• საგანმანათლებლო საქმიანობა;  

• და სხვ. 

  

III. სწავლის შედეგები 
 

 

დარგობრივი მახასიათებლით გათვალისწინებული სწავლის შედეგები მიმართულია იმ 

ცოდნის, უნარებისა და ღირებულებების შეძენა/განვითარებისკენ, რომლებიც სტუდენტს 

მოეთხოვება შესაბამის საფეხურზე სწავლის დასრულებისას. დარგობრივ მახასიათებელში 

მოცემული სწავლის შედეგები გულისხმობს მინიმალურ სავალდებულო მოთხოვნებს. უსდ-ს 

შეუძლია, საუკეთესო საერთაშორისო პრაქტიკისა და დარგის თანამედროვე 

მიღწევების/გამოცდილების გათვალისწინებით, საგანმანათლებლო პროგრამით სხვა 

შედეგებიც განსაზღვროს.  

 

3.1. ბაკალავრიატის საფეხურის სწავლის შედეგები 

 



 

 

საბაკალავრო საფეხურზე ბიომედიცინის/ბიოსამედიცინო მეცნიერებების საგანმანათლებლო 

პროგრამამ უნდა უზრუნველყოს, რომ სტუდენტმა ინტერდისციპლინურ და,  საჭიროების 

შემთხვევაში, მულტიდისციპლინურ მიდგომაზე დაფუძნებით შეიძინოს ფართო ზოგადი 

ცოდნა და შესაბამისი უნარები ორგანიზმში (მოლეკულურიდან  დაწყებული ორგანიზმულ 

დონემდე) და გარემომცველ ბუნებაში მიმდინარე  პროცესების შესახებ, კერძოდ: 

 

ცოდნა და გაცნობიერება  

 

კურსდამთავრებული:  

 

• განსაზღვრავს იმ მექანიზმებსა და სასიცოცხლო პროცესებს, რომლებიც საფუძვლად 

უდევს ორგანიზმის ფუნქციონირებას ნორმასა და პათოლოგიაში; 

• ამჟღავნებს ფართო ზოგად ცოდნას მიკროორგანიზმების და პარაზიტების როლის 

შესახებ ადამიანის ჯანმრთელობის შენარჩუნებასა და დაავადებების განვითარებაში, 

ასევე მასპინძელი ორგანიზმისა და მიკროორგანიზმის ურთიერთობისა და იმუნურ 

მეხსიერებაზე დამყარებული თავდაცვითი მექანიზმების შესახებ; 

• ავლენს ფართო ზოგად ცოდნას საზოგადოებრივი ჯანმრთელობისა (ეპიდემიოლოგია, 

ბიოსტატისტიკა, გარემოს ჯანმრთელობა, ბიოეთიკა და სამართალი, ჯანდაცვის 

სისტემები, ქცევები) და მისი განმსაზღვრელების შესახებ; 

• ამჟღავნებს ცოდნას ბიომედიცინაში რაოდენობრივი და თვისობრივი კვლევისა და 

ანალიზის მეთოდების, ლაბორატორიული კვლევის/გამოცდის ძირითადი პრინციპების 

შესახებ; 

• ავლენს   კლინიკური და საზოგადოებრივი ჯანდაცვის ლაბორატორიების მოწყობისა და 

ხარისხის მართვის უზრუნველყოფის, მათ შორის ბიოუსაფრთხოების პრინციპების 

ცოდნას; 

• ავლენს ბიომედიცინის/ბიოსამედიცინო მეცნიერებების სფეროს მარეგულირებელი 

კანონმდებლობების, ადგილობრივი და საერთაშორისო რეგულაციების ფართო ზოგად 

ცოდნას ბიოუსაფრთხოების, ბიოდაცვისა და ნარჩენების მართვის მიმართულებით.  

• ავლენს დარგობრივი ტერმინოლოგიის, ნომენკლატურისა და დაავადებათა 

კლასიფიკაციის სისტემების ფართო ზოგად ცოდნას. 

 

უნარი  

კურსდამთავრებული:   

 



 

• კრიტიკულად აანალიზებს და აფასებს   ბიომედიცინის / ბიოსამედიცინო მეცნიერებების 

სფეროში არსებულ ინფორმაციას; 

• კვლევისას და საქმიანობისას კომპეტენციის ფარგლებში იყენებს 

ბიომედიცინის/ბიოსამედიცინო მეცნიერებების სპეციფიკურ თეორიებს, პარადიგმებს, 

კონცეფციებს ან პრინციპებს, იღებს მტკიცებულებებზე დაფუძნებულ 

გადაწყვეტილებებს; 

• წინასწარ განსაზღვრული მითითებების გათვალისწინებითა და პროფესიული ეთიკის 

პრინციპების დაცვით, ასრულებს კვლევით ნაშრომს/პროექტს, რომლის დროსაც 

იყენებს შესაბამის ბიოსამედიცინო კვლევის მეთოდებს; 

• ჯანდაცვის სფეროს პირველად და/ან მეორად მონაცემებზე დაყრდნობით წინასწარ 

განსაზღვრული მითითებების შესაბამისად, ატარებს კვლევას და ამზადებს შესაბამის 

ანგარიშს;  

• ახდენს ბიოსამედიცინო სფეროს მონაცემების დამუშავებას, ინტერპრეტაციას და 

წარდგენას (წერილობითი ან/და ზეპირი ფორმით); შესაბამის აუდიტორიასთან 

კომუნიკაციის პროცესში იყენებს სხვადასხვა ფორმატს/მიდგომებს და დარგობრივ 

ტერმინოლოგიას;  

• აფასებს რისკებს და ითვალისწინებს ჯანმრთელობისა და უსაფრთხოების შესაბამის 

რეგულაციებს, ეთიკურ საკითხებს; 

• იყენებს გუნდური მუშაობის პრინციპებს თანამშრომლობითი გარემოს შექმნის მიზნით; 

მოიპოვებს, აღნუსხავს და აანალიზებს მონაცემებს შესაბამისი აპარატურული 

საშუალებებისა და ინსტრუმენტების გამოყენებით;  

• ლაბორატორიაში მუშაობისას იცავს ლაბორატორიული უსაფრთხოების წესებს; 

 

 

პასუხისმგებლობა და ავტონომიურობა 

კურსდამთავრებული: 

 

• იცავს აკადემიური კეთილსინდისიერების, ინტელექტუალური საკუთრების, ბიოეთიკისა 

და პროფესიული ეთიკის ნორმებს, ჯანმრთელობისა და უსაფრთხოების გაიდლაინებს,  

რისკისა და ჯანმრთელობისთვის საშიში ნივთიერებების კონტროლის (COSHH) 

რეგულაციებს და აღნიშნულთან მიმართებით ავლენს პროფესიულ და სოციალურ 

პასუხისმგებლობას; 

• ბიომედიცინაში/ბიოსამედიცინო მეცნიერებებში აქტუალური 

საკითხების/პრობლემების განხილვისას ითვალისწინებს  შესაბამის ფილოსოფიურ და 

ეთიკურ ასპექტებს; 

• წარმოაჩენს თვითმართვადი და უწყვეტი სწავლისთვის საჭირო  (მაგალითად, 

დამოუკიდებლად მუშაობის, დროის მართვის, ორგანიზებულობის ) უნარებს. 



 

 

3.1.1. სპეციფიკური მოთხოვნები საბაკალავრო პროგრამის შინაარსისადმი 

 

ბიომედიცინის / ბიოსამედიცინო მეცნიერებების საბაკალავრო პროგრამა შეიძლება 

მოიცავდეს ამ სფეროს  ვიწრო მიმართულების მოდულებს/კონცენტრაციებს, რომელთაც 

სწავლის ბოლო ეტაპზე ირჩევს სტუდენტი. ამ მოდულების  შესაბამისი სწავლის  შედეგები 

დამატებით  უნდა იყოს აღწერილი  პროგრამაში.   

ბიომედიცინის/ბიოსამედიცინო მეცნიერებების საბაკალავრო პროგრამებზე სავალდებულოა 

სხვადასხვა მოცულობით ისწავლებოდეს ქვემოთ წარმოდგენილი ძირითადი სფეროების 

შემსწავლელი სასწავლო დისციპლინები:  

• ადამიანის ანატომია და ფიზიოლოგია; 

• პათოლოგია; 

• უჯრედის ბიოლოგია, ჰისტოლოგია და ემბრიოლოგია; 

• ბიოქიმია, მათ შორის კლინიკური ბიოქიმია; 

• გენეტიკა, მათ შორის კლინიკური გენეტიკა; 

• მოლეკულური ბიოლოგია; 

• იმუნოლოგია, მათ შორის იმუნოპათოლოგია; 

• მიკრობიოლოგია, მათ შორის სამედიცინო მიკრობიოლოგია; 

• პარაზიტოლოგია; 

• ჰემატოლოგია და ტრანსფუზიოლოგია; 

• ეკოლოგია; 

• ბიოუსაფრთხოება და ბიოდაცვა; 

• საზოგადოებრივი ჯანდაცვა;  

• დიაგნოსტიკური, ინსტრუმენტულ-ლაბორატორიული გამოკვლევები; 

• დაავადებები და მათი კლასიფიკაცია; 

• კვლევის რაოდენობრივი და თვისობრივი მეთოდები, მათ შორის ბიოსტატისტიკა და 

ეპიდემიოლოგია; 

• და  სხვ. (პროგრამის სპეციფიკიდან გამომდინარე). 

 

3.2. მაგისტრატურის საფეხურის სწავლის შედეგები 

 

ბიომედიცინის / ბიოსამედიცინო მეცნიერებების სამაგისტრო პროგრამა სტუდენტებს აძლევს 

ღრმა და სისტემურ ცოდნას ბიომედიცინის სფეროს შერჩეულ მიმართულება(ებ)ში; ასევე 

უვითარებს იმ უნარებს, რომლებიც საჭიროა ინტერდისციპლინური კვლევისა და 

მტკიცებულებაზე დაფუძნებული გადაწყვეტილებების მისაღებად.   

 



 

ცოდნა და გაცნობიერება  

კურსდამთავრებული: 

 

• ავლენს ღრმა და სისტემურ  ცოდნას ჯანმრთელობისა და მასზე მოქმედი ფაქტორების  

ბიოსამედიცინო ასპექტების შესახებ; 

• წარმოაჩენს ღრმა და სისტემურ ცოდნას ბიომედიცინის/ბიოსამედიცინო სამეცნიერო 

პრაქტიკის მტკიცებულებაზე დაფუძნებული თანამედროვე მიღწევების შესახებ;  

• განსაზღვრავს ცნებებს, ნომენკლატურას და დაავადებათა კლასიფიკაციის სისტემებს, 

შესაბამის ფილოსოფიურ და ეთიკურ საკითხებს;   

• წარმოაჩენს რისკისა და ჯანმრთელობისთვის საშიში ნივთიერებების კონტროლის 

(COSHH) კანონმდებლობის, ხარისხის კონტროლისა და ხარისხის შეფასების საკითხების 

სიღრმისეულ ცოდნას.  

 

 უნარი  

კურსდამთავრებული: 

 

• ახდენს ბიოსამედიცინო მეცნიერებების ძირითადი კონცეფციების, თეორიების, 

უახლესი მეთოდების, ტენდენციებისა და სტრატეგიების ინტერპრეტირებას; 

• ბიომედიცინის/ბიოსამედიცინო სფეროს სპეციფიური თეორიების, პარადიგმების, 

კონცეფციებისა ან პრინციპების ცოდნაზე დამყარებით უზრუნველყოფს კვლევის 

დიზაინის შემუშავებას, განსაზღვრავს კვლევის მოცემული დიზაინის და 

მეთოდოლოგიის შეზღუდვებს და რისკებს და ატარებს კვლევას შესაბამისი 

ინსტრუმენტების, თანამედროვე მეთოდების გამოყენებით; 

• ანალიზის რელევანტური მეთოდების გამოყენებით ამუშავებს მონაცემებს 

ბიომედიცინის/ბიოსამედიცინო მეცნიერებების კონტექსტში; 

• ინფორმაციას აანალიზებს სამეცნიერო ნაშრომების, ანგარიშებისა და მონაცემთა 

კრებულების შესწავლის გზით; 

• მტკიცებულებით მონაცემებზე დაყრდნობით უზრუნველყოფს პრობლემების გადაჭრის 

გზების ძიებას;   

• წარმოაჩენს ექსპერიმენტულ, ლაბორატორიულ და/ან საველე კვლევით უნარებს. 

შეიმუშავებს ექსპერიმენტულ ჰიპოთეზას, ახდენს ნიმუშის შერჩევას, ტესტირების ან 

დაკვირვების დაგეგმვას; კონტროლის შედეგების და სტატისტიკური ანალიზის 

შესაბამისად, უზრუნველყოფს მონაცემების ჩაწერასა და ანალიზს; ამოწმებს მონაცემთა 

ვალიდურობასა და სიზუსტეს და ასწორებს ხარვეზებს;  

• აფასებს რისკებს და ითვალისწინებს ჯანმრთელობისა და უსაფრთხოების შესაბამის 

რეგულაციებს, ეთიკურ საკითხებს, ეთიკური ნებართვის მიღების პროცედურებს და 

ინფორმირებულ თანხმობას; 



 

• ახდენს მონაცემების ანალიზის შედეგად მიღებული  ინფორმაციის პრეზენტაციას 

შესაბამისი სტატისტიკური დამუშავებისა და ვიზუალიზაციის პროგრამების 

გამოყენებით; 

• ამყარებს სხვადასხვა ფორმატის კომუნიკაციას ბიომედიცინის/ბიოსამედიცინო 

მეცნიერებების თემაზე სამიზნე აუდიტორიასთან სათანადო მიდგომებისა და 

სამეცნიერო ენის გამოყენებით, მშობლიურ და უცხოურ ენაზე;  

• აფასებს ბიოსამედიცინო საქმიანობასთან და ჯანდაცვითი ღონისძიებების 

განხორციელებასთან დაკავშირებული პროცესების, სამართლებრივი რეგულაციებისა 

და პროცედურების რელევანტურობას, მათი სისტემურ დონეზე განახლების 

საჭიროებას; 

 

პასუხისმგებლობა და ავტონომიურობა 

კურსდამთავრებული 

 

• იყენებს მულტიდისციპლინურ გუნდში მუშაობის სტრატეგიებს, პატივს სცემს სხვათა 

შეხედულებებსა და მოსაზრებებს;  

• ხელს უწყობს ბიომედიცინის / ბიოსამედიცინო მეცნიერებაში სიახლეების დანერგვას და 

ეწევა სტანდარტების დაცვისადმი პასუხისმგებლიანი დამოკიდებულების 

ადვოკატირებას; 

• საქმიანობის პროცესში  ხელმძღვანელობს პროფესიული ეთიკის, აკადემიური 

კეთილსინდისიერების, ბიოეთიკის, ინტელექტუალური საკუთრების პრინციპებითა და 

საზოგადოებრივი ინტერესებით; ითვალისწინებს ბიომედიცინის/ბიოსამედიცინო 

მკვლევრის როლს და მნიშვნელობას საზოგადოებაში.  

• აფასებს ბიომედიცინის/ბიოსამედიცინო სფეროში უწყვეტი სწავლისა და განვითარების 

საჭიროებას. 

 

სამაგისტრო პროგრამით გათვალისწინებული უნდა იყოს ლაბორატორიულ-პრაქტიკული 

სწავლება პროგრამის საერთო მოცულობის არანაკლებ 10% -სა.  

 

კვლევითი პროექტი უნდა იყოს ბიომედიცინის/ბიოსამედიცინო მეცნიერების მიმართულებით 

ლაბორატორიულ საქმიანობაზე დაფუძნებული აქტივობა ან თეორიული კვლევა. 

 

IV. მისანიჭებელი კვალიფიკაცია 
 

 

უმაღლესი განათლების I საფეხურის საგანმანათლებლო პროგრამის არანაკლებ 240 

კრედიტის დაძლევის შემდგომ სტუდენტს შესაძლებელია მიენიჭოს  



 

 

ა) ბაკალავრი დეტალური სწავლის სფეროს მითითებით Bachelor – Field of study   

 

• ბიომედიცინის ბაკალავრი Bachelor of Biomedicine 

• ბიოსამედიცინო მეცნიერებების ბაკალავრი Bachelor of Biomedical Sciences 

 

Ბ) მეცნიერების ბაკალავრი დეტალური სწავლის სფეროს მითითებით Bachelor of Science 

(BSc) – Field of study   

 

• მეცნიერების ბაკალავრი ბიომედიცინაში Bachelor of Science in Biomedicine 

• მეცნიერების ბაკალავრი ბიოსამედიცინო მეცნიერებებში Bachelor of Science in 

Biomedical Sciences 

 

მეცნიერების ბაკალავრის BSC კვალიფიკაციის მიმნიჭებელი პროგრამა სავალდებულო 

კომპონენტად  უნდა მოიცავდეს საბაკალავრო  ნაშრომის/პროექტის შესრულებას. 

უმაღლესი განათლების II საფეხურის საგანმანათლებლო პროგრამის, არანაკლებ 120 ECTS 

კრედიტის დაძლევის შემდგომ სტუდენტს შესაძლებელია მიენიჭოს 

ა) მაგისტრი დეტალური სწავლის სფეროს მითითებით Master – Field of study  

• ბიომედიცინის მაგისტრი Master of Biomedicine 

• ბიოსამედიცინო მეცნიერებების მაგისტრი Master of Biomedical Sciences 

ბ) მეცნიერების მაგისტრი დეტალური სწავლის სფეროს მითითებით Master of Science (MSc) 

– Field of study 

• მეცნიერების მაგისტრი ბიომედიცინაში Master of Science (MSc) in Biomedicine 

• მეცნიერების მაგისტრი ბიოსამედიცინო მეცნიერებებში Master of Science (MSc) in 

Biomedical Sciences. 

 

 

V. სწავლება, სწავლა და შეფასება 

 

 



 

წინამდებარე დოკუმენტში წარმოდგენილი სწავლების,სწავლისა და შეფასების მეთოდები, 

გარდა ლაბორატორიულ სწავლებასთან დაკავშირებული ჩანაწერებისა, სარეკომენდაციო 

ხასიათისაა. უმაღლესი საგანმანათლებლო დაწესებულება უფლებამოსილია გამოიყენოს   

ქვემოთ ჩამოთვლილთაგან შერჩეული  ან სწავლების, სწავლისა და შეფასების სხვა 

მეთოდები. 

ბიომედიცინის/ბიოსამედიცინო მეცნიერებების საბაკალავრო და სამაგისტრო 

საგანმანათლებლო პროგრამებით გათვალისწინებული თითოეული სასწავლო კურსის 

გეგმა/სილაბუსი/მოდული უნდა ითვალისწინებდეს სასწავლო კურსის მიზნის მისაღწევ გზებს 

(მეთოდებს), რომლებიც სტუდენტზე ორიენტირებული სწავლების პრინციპებს  ეფუძნება. 

სასწავლო კურსის გეგმით/სილაბუსით/მოდულით გათვალისწინებული სწავლება-სწავლის 

მეთოდები უნდა შეესაბამებოდეს სწავლების საფეხურს, კონკრეტული სასწავლო კურსის 

მიზნებსა და შინაარსს.  

სწავლა-სწავლების მეთოდები ორიენტირებული უნდა იყოს არა მხოლოდ მზა ცოდნის 

მიღებაზე, არამედ უნარების გამომუშავებაზეც. სწავლება-სწავლის მეთოდები, სასწავლო 

კურსის სპეციფიკიდან გამომდინარე, უნდა უზრუნველყოფდეს სასწავლო კურსის 

გეგმით/სილაბუსით/მოდულით გათვალისწინებული სწავლის შედეგების მიღწევას, ხოლო 

არსებული სწავლების მეთოდების ერთობლიობა - პროგრამით გათვალისწინებული სწავლის 

შედეგების მიღწევას. სწავლება-სწავლის მეთოდების შერჩევისას უნდა განისაზღვროს 

სასწავლო კურსის მიზანი და სავარაუდო შედეგი - რა უნდა იცოდეს და რისი გაკეთება 

შეეძლება სტუდენტს. შესაბამისად, სასწავლო კურსის გეგმებით/სილაბუსებით/მოდულებით 

გათვალისწინებული სწავლება-სწავლის მეთოდები ხელს უნდა უწყობდეს კონკრეტული 

მასალის ათვისებასთან ერთად, დარგობრივი და ტრანსფერული უნარების განვითარებასაც. 

ბიომედიცინის საბაკალავრო საგანმანათლებლო პროგრამის სასწავლო კომპონენტის 

განსახორციელებლად შესაძლებელია გამოიყენებოდეს სწავლება-სწავლის ისეთი 

ფორმატები, როგორიცაა:  

• ლექცია;  

• სემინარი; 

• პრაქტიკული მუშაობა (სასწავლო პრაქტიკა);  

• ელექტრონული სწავლება (ელექტრონული რესურსით სწავლება);  

• ლაბორატორიული სამუშაოები; 

• სხვ. 

 

5.1. სწავლება-სწავლის მეთოდები 

ცოდნა და გაცნობიერება:  



 

• ინდუქცია, დედუქცია, ანალიზი; 

• წიგნზე მუშაობა;  

• წერითი მუშაობა;  

• ვერბალური ახსნა–განმარტება;  

• დემონსტრირება;  

• შემთხვევის ანალიზი (Case study);  

• დამოუკიდებელი სწავლა;  

• პრობლემაზე დაფუძნებული სწავლება (PBL);  

• გონებრივი იერიში (Brain storming);  

• სხვა.  

უნარი:  

• ქმედებაზე ორიენტირებული სწავლება (lBD);  

• როლური და სიტუაციური თამაშები;  

• შემთხვევის ანალიზი (Case study);  

• ევრისტიკული მეთოდი;  

• გუნდური (collaborative) მუშაობა;  

• დისკუსია/დებატები;  

• ანალიზი;  

• პროექტის შემუშავება და პრეზენტაცია (ზეპირი, Power Point და სხვ.);  

• პრაქტიკული მეთოდები;  

• სხვა.  

პასუხისმგებლობა და ავტონომიურობა:  

• დამოუკიდებელი სწავლა (ესეს, რეფერატის, პროექტის, მოხსენების მომზადება); 

• პრობლემაზე დაფუძნებული სწავლება (PBL);  

• დისკუსია-დებატები, რა დროსაც სტუდენტი შეძლებს წარმოაჩინოს ეთიკური ნორმების 

გაგებისა და არგუმენტაციის უნარ-ჩვევები;  

•  და სხვ. 

 

 

5.2. სტუდენტის შეფასება 

 

ბიომედიცინის/ბიოსამედიცინო მეცნიერებების საბაკალავრო და სამაგისტრო 

საგანმანათლებლო პროგრამების განხორციელებისას სტუდენტის შეფასება უნდა 



 

განხორციელდეს საქართველოს კანონმდებლობით განსაზღვრული მოთხოვნების 

შესაბამისად.  

 

5.3. შეფასების კომპონენტები და მეთოდები 

 

ბიომედიცინის/ბიოსამედიცინო მეცნიერებების საბაკალავრო და სამაგისტრო 

საგანმანათლებლო პროგრამების თითოეული სასწავლო კურსის 

გეგმით/სილაბუსით/მოდულით გათვალისწინებული შეფასების ფორმები (შუალედური და 

დასკვნითი შეფასება) შესაძლოა მოიცავდეს შეფასების კომპონენტებს, რომლებიც 

განსაზღვრავს სტუდენტის ცოდნის ან/და უნარის ან/და კომპეტენციების შეფასების ხერხებს:  

• ზეპირი გამოცდა;  

• წერითი გამოცდა;  

• ზეპირი გამოკითხვა;  

• წერითი გამოკითხვა; 

• საშინაო დავალება;  

• თეორიული სამუშაო;  

• პრაქტიკული სამუშაო;  

• სხვ.  

ბიოსამედიცინო საბაკალავრო და სამაგისტრო საგანმანათლებლო პროგრამების თითოეული 

სასწავლო კურსის გეგმით/სილაბუსით/მოდულით გათვალისწინებული შეფასების 

კომპონენტები შესაძლოა აერთიანებდეს შეფასების ერთგვაროვან მეთოდებს:  

• ტესტი;  

• ქვიზი;  

• ღია კითხვა;  

• ესე;  

• დემონსტრირება;  

• პრეზენტაცია ქართულ და უცხოურ ენაზე;  

• მოხსენებები;  

• სასემინარო მოხსენება;  

• რეფერატი (წერითი ნაშრომი);  

• კითხვა-პასუხი;  

• პრაქტიკული დავალების შესრულება;  

• თეორიული დავალების შესრულება;  

• ჯგუფური სამუშაოს შესრულება;  

• დისკუსია-დებატებში მონაწილეობა;  



 

• შემთხვევის განხილვა/ანალიზი;  

• სიმულაცია;  

• OSPE; 

• აქტიურობა პრაქტიკული სამუშაოების შესრულებისას;  

• შესრულებული პრაქტიკული სამუშაოების დემონსტრირება;  

• სხვ. 

 

შეფასების მეთოდები უნდა გაიზომოს შეფასების კრიტერიუმებით, ანუ შეფასების მეთოდის 

საზომი ერთეულით, რომლითაც დგინდება სწავლის შედეგების მიღწევის დონე.  

 

5.4. სტუდენტის პრაქტიკული უნარების განვითარება 

 

პრაქტიკული კომპონენტი ბიომედიცინის/ბიოსამედიცინო მეცნიერებების საბაკალავრო და 

სამაგისტრო საგანმანათლებლო პროგრამის აუცილებელი კომპონენტია. მისი მიზანია 

სტუდენტის აუცილებელი პრაქტიკული უნარების განვითარება. პრაქტიკული კომპონენტი 

დაგეგმილი და ორგანიზებული უნდა იყოს თანმიმდევრულად და სტრუქტურირებულად. ის 

მჭიდროდ უნდა იყოს დაკავშირებული პროგრამის სწავლის შედეგებთან. პრაქტიკული 

კომპონენტის კონკრეტული მოდელი, მისი შინაარსი და ფორმა შეირჩევა უსდ-ის მიერ 

არსებული რესურსების, ინფრასტრუქტურის, საგანმანათლებლო პროგრამის შინაარსის, 

ხედვისა და კონცეფციის გათვალიწინებით.  

საერთაშორისო გამოცდილების გათვალისწინებით, პრაქტიკული კომპონენტის 

განხორციელების არაერთი მოდელი არსებობს. საგანმანათლებლო პროგრამაში ის შეიძლება 

წარმოდგენილი იყოს თეორიულ კურსებში ჩაშენებული პრაქტიკული კომპონენტის, 

დამოუკიდებელი პრაქტიკული კურსის/კურსების, ან/და სხვა სახით.  

რეკომენდებულია ბიომედიცინის საგანმანათლებლო პროგრამაში პრაქტიკული კომპონენტი 

წარმოდგენილი იყოს თეორიულ კურსებში ჩაშენებული პრაქტიკული/ლაბორატორიული 

ელემენტებისა და დამოუკიდებელი პრაქტიკული კურსის/კურსების თანმიმდევრული 

განხორციელების სახით. საგანმანათლებლო პროგრამის თეორიულ კურსებში ჩაშენებული 

პრაქტიკული/ლაბორატორიული კომპონენტი ფოკუსირებული უნდა იყოს იმ თემატიკაზე, 

რომელსაც ითვალისწინებს შესაბამისი სასწავლო კურსის შინაარსი. ამ შემთხვევაში წარმოებს 

თეორიული ცოდნისა და გამოცდილების მყისიერი გამოყენება პრაქტიკაში. პრაქტიკული 

კომპონენტის აღნიშნული მოდელი გამჭოლად უნდა გასდევდეს პროგრამას და მას 

ინტენსიური ხასიათი უნდა ჰქონდეს.  

რეკომენდებულია ბიომედიცინის საბაკალავრო საგანმანათლებლო პროგრამაში პრაქტიკული 

კომპონენტი ასევე წარმოდგენილი იყოს დამოუკიდებელი პრაქტიკული კურსის/კურსების 

სახით, რომელიც/რომლებიც უსდ-ებმა სტუდენტებს პროგრამის დასკვნით ეტაპზე უნდა 

შესთავაზონ. პრაქტიკული კომპონენტის აღნიშნული მოდელი სტუდენტის მიერ პრაქტიკული 



 

კომპონენტის ადგილზე აქტივობების დამოუკიდებლად განხორციელებას გულისხმობს. 

აღნიშნული კურსის/კურსების მიზანია თეორიულ კურსებში მიღებული ცოდნის, უნარების, 

გამოცდილების შეჯამება და მათი პრაქტიკულად განხორციელება. საბაკალავრო საფეხურზე 

პრაქტიკული კომპონენტის აღნიშნული მოდელის გამოყენებისას კურსებში ჩაშენებული 

პრაქტიკული ელემენტების ფარგლებში სტუდენტი ჩართულია პრაქტიკულ აქტივობებში 

პროგრამაზე სწავლის პირველივე ეტაპიდან, ხოლო შემაჯამებელი პრაქტიკული 

კურსი/კურსები საშუალებას აძლევს მას დამამთავრებელ ეტაპზე მოახდინოს პროგრამაზე 

სწავლის სხვადასხვა ეტაპზე მიღებული თეორიული და პრაქტიკული ცოდნის, უნარების 

შეჯამება, ანალიზი, თვითშეფასება და რეფლექსია. 

 

VI დამატებითი ინფორმაცია  

 

6.1. მატერიალური რესურსები და ინფრასრუქტურა 

 

ბიოსამედიცინო  საბაკალავრო და სამაგისტრო საგანმანათლებლო პროგრამების სპეციფიკის 

გათვალისწინებით, უსდ-ში უნდა არსებობდეს სათანადო ინვენტარით აღჭურვილი სასწავლო 

ფართი, რომელიც უზრუნველყოფს საგანმანათლებლო პროგრამების მიზნებისა და სწავლის 

შედეგების მიღწევას შესაბამის სტუდენტთა რაოდენობის გათვალისწინებით, მათ შორის:  

• ქიმიისა და ბიოლოგიის მიმართულების ლაბორატორიები;  

• საინფორმაციო-ტექნოლოგიური აღჭურვილობა და საკომუნიკაციო სისტემები; 

• პროგრამის განსახორციელებლად საჭირო და მუდმივად განახლებადი წიგნების ფონდი;  

• უახლესი სამეცნიერო პერიოდული გამოცემები;  

• ელექტრონული საბიბლიოთეკო ბაზები;  

• შესაბამისი სასწავლო მასალები;  

საგანმანათლებლო დაწესებულება, რომელიც ახორციელებს ბიომედიცინის 

საგანმანათლებლო პროგრამას უნდა ფლობდეს თანამედროვე ტექნიკური აღჭურვილობის და 

შესაბამისი ინფრასტრუქტურის მქონე ლაბორატორიებს, რომელიც საჭიროა ისეთი 

მეთოდების ასათვისებლად, როგორიც არის  იონომეტრია, ცილების და დნმ-ის 

ელექტროფორეზი, პჯრტექნიკები, სპექტროფოტომეტრია. ასევე უნდა იყო  

ბიოუსაფრთხოების მე-2 დონის (ბუდ 2)  ბოქსი/ოთახი, რომელიც სრულად იქნება აღჭურვილი 

მიკრობიოლოგიური ანალიზისთვის საჭირო აპარატურით. 

უმაღლესი საგანმანათლებლო დაწესებულება, რომელიც ახორციელებს ან აპირებს 

განახორციელოს საბაკალავრო ან/და სამაგისტრო საგანმანათლებლო პროგრამა 

ბიომედიცინის მიმართულებით, ვალდებულია   გაწერილი ჰქონდეს ლაბორატორიული 

უსაფრთხოების შიდა რეგულაცია. 



 

ბიომედიცინის პროგრამა უნდა შეიცავდეს ინტეგრირებულ კომპონენტს, რომელშიც ზემოთ 

ჩამოთვლილი კლინიკური სპეციალობები წარმოდგენილია დაავადების სისტემური 

შესწავლისა და მისი მკურნალობის მიდგომების ძირითადი პრინციპების  მიმართ.  

ბიოსამედიცინო მიმართულების კვლევითი პროექტი არის პროგრამის სავალდებულო 

კომპონენტი. პროექტი უნდა იყოს კვლევითი ხასიათის, გამოყენებულ უნდა იყოს 

ლაბორატორიული და/ან სტატისტიკური ანალიზის მეთოდები. 

 

VII. დარგობრივი მახასიათებლის შემმუშავებელი ჯგუფის წევრები 

 

7.1. დოკუმენტის შემმუშავებელი ჯგუფის წევრები 

 

№ სახელი, გვარი ორგანიზაცია/დაწესებულება თანამდებობა 

1.  ელენე ჟურავლიოვა  
სსიპ - ილიას სახელმწიფო 

უნივერსიტეტი 

ბიოქიმიის დოქტორი, 

საბუნებისმეტყველო მეცნიერებებისა 

და მედიცინის ფაკულტეტის დეკანი, 

ასოცირებული პროფესორი 

ბიოქიმიის მიმართულებით - საბჭოს 

თავმჯდომარე 

2.  თამარ სანიკიძე 

სსიპ - თბილისის 

სახელმწიფო სამედიცინო 

უნივერსიტეტი 

ბიოლოგიის დოქტორი,   პროფესორი, 

ფიზიკისა და ბიოფიზიკის, 

ბიომექანიკისა და საინფორმაციო 

ტექნოლოგიების დეპარტამენტის 

ხელმძღვანელი - საბჭოს მდივანი 

3.  
ელენე 

პეტრიაშვილი 

შპს გრიგოლ რობაქიძის 

სახელობის უნივერსიტეტი 

ბიოლოგიის დოქტორი, 

ასოცირებული პროფესორი - საბჭოს 

წევრი 

4.  ირინე გოცირიძე 
სსიპ - საქართველოს 

ტექნიკური უნივერსიტეტი 

ბიოლოგიის დოქტორი,  

პროფესორი, სტუ საერთაშორისო 

აკრედიტაციის ცენტრის დირექტორი, 

ბაკალავრიატის, მაგისტრატურის და 

დოქტორანტურის ინგლისურენოვანი 

პროგრამების „ბიოსამედიცინო 



 

ინჟინერია“ ხელმძღვანელი; 

ერთობლივი საგანმანათლებლო 

პროგრამის „ბიოსამედიცინო 

ინჟინერია“ თანახელმძღვანელი - 

საბჭოს წევრი 

5.  ზვიად ღურწკაია 
სსიპ - საქართველოს 

ტექნიკური უნივერსიტეტის 

ბიოსამედიცინო ტექნიკის ინჟინერიის 

დოქტორი,  პროფესორი, სტუ 

ბიოსამედიცინო ინჟინერიის 

დეპარტამენტის ხელმძღვანელი, 

ბაკალავრიატის პროგრამის 

,,ბიოსამედიცინო ინჟინერია" და 

მაგისტრატურის პროგრამის 

,,ბიოსამედიცინო ინჟინერია და 

სამედიცინო ინფორმატიკა" 

ხელმძღვანელი - საბჭოს წევრი 

6. ნინო შიუკაშვილი 

შპს კენ ვოლკერის 

საერთაშორისო 

უნივერსიტეტი 

მედიცინის დოქტორი,  ხარისხის 

უზრუნველყოფის სამსახურის 

უფროსი - საბჭოს წევრი 

7. 
ეკატერინე 

კლდიაშვილი 

შპს პეტრე შოთაძის 

სახელობის თბილისის 

სამედიცინო აკადემია 

ბიოლოგიის დოქტორი, პროფესორი, 

ვიცე-რექტორი კვლევის 

მიმართულებით - საბჭოს წევრი 

8. შორენა ტუკვაძე 

შპს ქართულ-ამერიკული 

უნივერსიტეტი   

 

საზოგადოებრივი ჯანდაცვის 

დოქტორი, სერტიფიცირებული 

ბიოქიმიკოსი, ასოცირებული 

პროფესორი, მედიცინის 

ფაკულტეტის პროგრამების 

ხელმძღვანელი - საბჭოს წევრი 

9. ეკა ლეფსვერიძე 
სსიპ - ილიას სახელმწიფო 

უნივერსიტეტი 

საბუნებისმეტყველო მეცნიერებათა 

დოქტორი,  პროფესორი 

ნეირობიოლოგიის მიმართულებით - 

საბჭოს წევრი 

10. ლია გუბელაძე   
შპს კავკასიის საერთაშორისო 

უნივერსიტეტი 

მედიცინის დოქტორი, ასოცირებული 

პროფესორი - საბჭოს წევრი 

11. 
რუსუდან 

ხუხუნაიშვილი 

სსიპ - ბათუმის შოთა 

რუსთაველის სახელმწიფო 

უნივერსიტეტი 

ბიოლოგიის დოქტორი, 

საბუნებისმეტყველო მეცნიერებათა 

და ჯანდაცვის ფაკულტეტის დეკანი, 

პროფესორი, ბიოლოგიის 

სამაგისტრო საგანმანათლებლო 



 

პროგრამის ხელმძღვანელი -  საბჭოს 

წევრი 

12. თეა ქოიავა 

სსიპ - ბათუმის შოთა 

რუსთაველის სახელმწიფო 

უნივერსიტეტი 

ბიოლოგიის დოქტორი, 

საბუნებისმეტყველო მეცნიერებათა 

და ჯანდაცვის ფაკულტეტის ხარისხის 

უზრუნველყოფის სამსახურის 

უფროსი, ასოცირებული პროფესორი - 

საბჭოს წევრი 

13. ირმა ხაჩიძე 
შპს საქართველოს ეროვნული 

უნივერსიტეტი 

დოქტორი, მედიცინის ფაკულტეტის 

პროფესორი - საბჭოს წევრი 

14. ხათუნა ფარქოსაძე  
შპს აღმოსავლეთ ევროპის 

უნივერსიტეტი 

ბიოლოგიის დოქტორი, ჯანდაცვის 

მეცნიერებათა ფაკულტეტის 

ასოცირებული პროფესორი - საბჭოს 

წევრი 

15. ნანა დვალიშვილი 
შპს აღმოსავლეთ-დასავლეთ 

სასწავლო უნივერსიტეტი 

ბიოლოგიის დოქტორი, პროფესორი - 

საბჭოს წევრი 

16. ქეთევან ჩახნაშვილი შპს ალტე უნივერსიტეტი 
მედიცინის საერთაშორისო სკოლის 

დეკანი - საბჭოს წევრი 

17. ნათია ჯოჯუა შპს ევროპის უნივერსიტეტი 

სიცოცხლის შემსწავლელ 

მეცნიერებათა დოქტორი, 

პროფესორი, მედიცინის 

ფაკულტეტის დეკანი, ბიოქიმიის 

დეპარტამენტის ხელმძღვანელი, სსიპ 

განათლების ხარისხის განვითარების 

ეროვნული ცენტრის საკოორდინაციო 

საბჭოს წევრი - საბჭოს წევრი 

18. თამარ პერტაია შპს ქუთაისის უნივერსიტეტი მედიცინის ფაკულტეტის დეკანი 

19. 
თინათინ 

ტყემალაძე 

სსიპ - თბილისის 

სახელმწიფო სამედიცინო 

უნივერსიტეტი 

მედიცინის დოქტორი, პროფესორი, 

მოლეკულური და სამედიცინო 

გენეტიკის დეპარტამენტის 

ხელმძღვანელი - საბჭოს წევრი 

20. ლეილა ახვლედიანი 
შპს ბაუ ინთერნეიშენალ 

უნივერსითი ბათუმი 

ბიოლოგიის დოქტორი, პროფესორი, 

მედიცინის და ჯანმრთელობის 

მეცნიერებათა სკოლის დეკანი, 

მედიცინის ინგლისურენოვანი 

ერთსაფეხურიანი უმაღლესი 

საგანმანათლებლო პროგრამის 



 

ხელმძღვანელი, ლაბორატორიული 

მედიცინის საერთაშორისო 

ფედერაციის სამუშაო ჯგუფის წევრი - 

საბჭოს წევრი; 

21. იური მიგრიაული 
შპს საქართველოს 

უნივერსიტეტი 

ჯანმრთელობის მეცნიერებების 

სკოლის ხარისხის უზრუნველყოფის 

მიმართულების მენეჯერი, მოწვეული 

პედაგოგი - საბჭოს წევრი; 

22. ლევან გულუა 
შპს საქართველოს 

უნივერსიტეტი 

ბიოლოგიის დოქტორი, 

ჯანმრთელობის მეცნიერებების 

სკოლის ბიომედიცინის პროგრამის 

ხელმძღვანელი - საბჭოს წევრი; 

23. თამარ ლობჯანიძე 
შპს საქართველოს 

უნივერსიტეტი 

დოქტორი,   ჯანმრთელობის 

მეცნიერებების სკოლის დირექტორი - 

საბჭოს წევრი; 

24. დიანა ძიძიგური 

სსიპ - ივანე ჯავახიშვილის 

სახელობის თბილისის 

სახელმწიფო უნივერსიტეტი 

ბიოლოგიის დოქტორი,  ზუსტ და 

საბუნებისმეტყველო მეცნიერებათა 

ფაკულტეტის ბიოლოგიის 

დეპარტამენტის მორფოლოგიის 

კათედრის გამგე, პროფესორი - 

საბჭოს წევრი; 

25. მაგდა ალანია 

სსიპ - ივანე ჯავახიშვილის 

სახელობის თბილისის 

სახელმწიფო უნივერსიტეტი 

ბიოლოგიის  დოქტორი, ზუსტ და 

საბუნებისმეტყველო მეცნიერებათა 

ფაკულტეტის ბიოლოგიის 

დეპარტამენტის ფიზიოლოგიის 

კათედრის ასოცირებული 

პროფესორი - საბჭოს წევრი; 

26. თამარ ლეკაშვილი 

სსიპ - ივანე ჯავახიშვილის 

სახელობის თბილისის 

სახელმწიფო უნივერსიტეტის 

ალექსანდრე ნათიშვილის 

მორფოლოგიის ინსტიტუტი 

კონსულტანტი, პოლიკლინიკის 

„უნიკა" ექიმი ლაბორანტი - საბჭოს 

წევრი; 

27. ნინო თაბაგარი 
შპს დავით ტვილდიანის 

სამედიცინო უნივერსიტეტი 

მედიცინის დოქტორი,  მედიცინის 

ფაკულტეტის უმაღლესი სამედიცინო 

სკოლის „აიეტი“ - დეკანი, 

პროფესორი - საბჭოს წევრი; 

28. მარინე ბაიდაური საქართველოს ოკუპირებული 

მედიცინის დოქტორი, 

ჯანმრთელობის დაცვის პოლიტიკის 

დეპარტამენტის რეგულირების 



 

ტერიტორიებიდან 

დევნილთა, შრომის, 

ჯანმრთელობისა და 

სოციალური დაცვის 

სამინისტრო 

სამმართველოს უფროსი - საბჭოს 

წევრი; 

29. კახა სოხაძე  

სსიპ - სურსათის ეროვნული 

სააგენტო 

 

აგრარულ მეცნიერებათა დოქტორი, 

სურსათის უვნებლობის 

დეპარტამენტის 

ხარისხის მართვისა და აღიარების 

სამმართველოს უფროსი - საბჭოს 

წევრი  

30. მაია ალხაზაშვილი 

სსიპ - ლ. საყვარელიძის 

სახელობის დაავადებათა 

კონტროლისა და 

საზოგადოებრივი 

ჯანმრთელობის ეროვნული 

ცენტრი 

საზოგადოებრივი ჯანდაცვის 

დოქტორი, ლუგარის 

საზოგადოებრივი ჯანმრთელობის 

კვლევითი ცენტრის მენეჯერი; შპს 

პეტრე შოთაძის სახელობის 

თბილისის სამედიცინო აკადემიის 

ასოცირებული პროფესორი - საბჭოს 

წევრი 

31. ნინო ბაკურაძე 
შპს სამედიცინო ცენტრი  

„ციტო" 
კლინიკური მენეჯერი - საბჭოს წევრი 

32. ნინო კიკნაძე ა(ა)იპ ჯანდაცვის ასოციაცია დირექტორი - საბჭოს წევრი 

33. მაია მანწკავა 

სსიპ - ივანე ბერიტაშვილის 

ექსპერიმენტული 

ბიომედიცინის ცენტრი 

მთავარი მეცნიერ-თანამშრომელი, 

ლაბორატორიის გამგე - საბჭოს წევრი 

34. ია ფანცულაია 

სსიპ - თბილისის 

სახელმწიფო სამედიცინო 

უნივერსიტეტის ვლადიმერ 

ბახუტაშვილის სახელობის 

სამედიცინო 

ბიოტექნოლოგიის 

ინსტიტუტი 

Ბიოლოგიის მეცნიერებათა 

დოქტორი, სამეცნიერო საბჭოს 

თავმჯდომარე, თსსუ იმუნოლოგიის 

დეპარტამენტის ასოცირებული 

პროფესორი, სსიპ - განათლების 

ხარისხის განვითარების ეროვნული 

ცენტრის უმაღლესი განათლების 

ავტორიზაციისა და აკრედიტაციის 

ექსპერტი - საბჭოს წევრი. 

 

7.2. გარე ინიცირების ფარგლებში დოკუმენტის შემმუშავებელი ჯგუფის/სამუშაო 

ჯგუფის წევრები 

 



 

№ სახელი, გვარი ორგანიზაცია/დაწესებულება თანამდებობა 

1.  ლევან გულუა 
საქართველოს 

უნივერსიტეტი 

ბიომედიცინის პროგრამის 

ხელმძღვანელი, ჯანმრთელობის 

მეცნიერებების სკოლა 

2.  
თამარ 

ლობჯანიძე 

საქართველოს 

უნივერისტეტი 

ჯანმრთელობის მეცნიერებების 

სკოლის დირექტორი  

3.  ანა ჟორჟოლიანი 
საქართველოს 

უნივერსიტეტი 

ხარისხის უზრუნველყოფის 

მიმართულების ხელმძღვანელი, 

ჯანმრთელობის მეცნიერებების 

სკოლა 

 

 

 

 

 


